
పరమయోగివిలాసము.












చెవులలో నమృతంబు చిలికినట్లైనఁ 

జివురుగైదువుజోదుచేబారిఁ జిక్కి 

వడి లేచివచ్చి యవ్వటువు డెందమునఁ 

గడువేడ్కఁ జేర్చి యక్కజమందికొనుచు 

నీ వెవ్వ రోతండ్రి! నీవు నాపాలి 

దైవంబ వగు రంగధారుణీపతివొ 

కాకున్న నొరుల కీకరుణ నామీఁదఁ 

జేకూరు టెట్లు చర్చించిచూచినను 

అని సంతసించిన నతని వారింటి 

కనిచియంతటిమీఁద నారంగవిభుఁడు 

సరగున నిజనివాసమున కేతెంచి 

యురగేంద్రశాయి యై యుండె నంతటను 

అలతల్లితోఁ గూడ నాదేవదేవి

యెలమిసేయుచు మౌని కెదు రేగుదెంచి 

పసనిగద్దియపీఁటపై నుంచి మంచి 

పసిడితంబుగ నీటఁ బాదము ల్గడిగి 

నిడిసోగచంద్రికనిగ్గు లల్లార్చు 

దడిపంబుపావడఁ దడివాయ నొత్తి

మేలిమిపన్నీట మెదిచి కస్తూరి 

డాలుగా మైని వాటంబుగా సలఁది

